
Hikmət BABAOĞLU: Prezident İlham Əliyev 
Dağlıq Qarabağın Azərbaycana aid olduğunu 

dünya ictimaiyyəti qarşısında bir daha sübut etdi

Hikmət Məmmədov qeyd 
edib ki, fevralın 15-də Münxen 
Təhlükəsizlik Konfransı çərçivəsində 
Azərbaycan Respublikasının 
Prezidenti İlham Əliyevin və işğalçı 
Ermənistanın baş nazirinin iştirakı 
ilə Ermənistan-Azərbaycan, Dağlıq 
Qarabağ münaqişəsi ilə bağlı panel 
müzakirələr keçirildi: "İlk dəfə idi 
ki, problem haqqında belə açıq 
müzakirələr aparıldı və bütün qlobal 
informasiya resurslarının diqqəti 
məhz bu panel müzakirələrinə 
yönəldilmişdi.

Azərbaycan Prezidenti öz haqlı 
mövqeyi, dərin tarixi, hüquqi və siyasi 

bilgiləri, yüksək dilbilmə qabliyyəti, 
rasional siyasi məntiqi, iti zəkası və 
hazırcavablığı ilə işğalçı ölkənin baş 
nazirini rüsvay etdi. Bir daha hamı-
ya aydın oldu ki, Dağlıq Qarabağ 
Azərbaycan torpağıdır və əbədi ola-
raq da Azərbaycan torpağı kimi qa-
lacaq. Bu müzakirələrdə Azərbaycan 
Prezidenti həm də nümayiş etdirdi 
ki, etnoqrafiyanı, toponomikanı 
dərindən bilir və bunları Azərbaycan 
həqiqətlərini dünyaya çatdırmaq üçün 
müasir siyasi dialoq müstəvisində 
lehimizə olan faktor kimi təqdim 
etməyi bacarır.

Bunlar əsl siyasi lider 

keyfiyyətləridir və hər bir azərbaycanlı 
öz Prezidentinin bu keyfiyyətləri 
ilə fəxr edə bilər. Müzakirələrdə 
miskin vəziyyətə salınmış işğalçı 
Ermənistanın baş nazirinin qarşı-
sında özündən əmin, xalqına arxa-
lanan, haqqı, ədaləti, beynəlxalq 
hüququn təmin olunmasını tələb 
edən bir Prezident var idi. Əminəm 
ki, bu müzakirələrdə bir daha Pre-
zident İlham Əliyev hamını istər 

tarixi, istərsə də beynəlxalq hüququn 
tələbləri nöqteyi-nəzərindən Dağlıq 
Qarabağın Azərbaycana aid olduğu-
na inandırmağı bacardı. Prezident 
İlham Əliyevin səsləndirdiyi iki fikir isə 
Paşinyanın və onun havadarlarının 
sifətinə vurulan siyasi sillə idi: birinci-
si, “Erməni xalqı öz müqəddəratını ar-
tıq təyin edib. Onların erməni dövləti 
var. Mənim məsləhətim belə olacaq 
ki, onlar ikinci, dəfə öz müqəddəratını 
təyin etmək üçün Yer kürəsində 
başqa yer tapsınlar, Azərbaycanda 
yox”, ikinci isə, “Onlar status-kvonu 
dəyişməz olaraq saxlamaq istəyirlər. 
Hesab edirlər ki, həmin əraziləri 
daim işğal altında saxlaya bilərlər. 
Əminəm ki, bu, belə qalmayacaq”. 
Bu fikirlər təkcə Ermənistana deyil, 
bütün dünyaya Azərbaycan Prezidenti 
tərəfindən verilən ismarıc idi ki, biz 
torpaqlarımızı işğaldan azad, ərazi 
bütövlüyümüzu bərpa edəcəyik".

Aydın QULIYEV: Azərbaycan Prezidenti 
Paşinyanı Minsk Qrupu həmsədrləri və dünya 

gücləri qarşısında çıxılmaz vəziyyətə saldı

Aydın Quliyev qeyd edib ki, 
Dağlıq Qarabağa dair Prezident 
İlham Əliyevlə Paşinyanın iştirak 
etdiyi panel müzakirədə Azərbaycan 
liderinin mövqeyinin üstünlüyü bütün 
parametrlər üzrə özünü göstərdi: 
“Dağlıq Qarabağ probleminin tarixi, 
hazırkı mahiyyəti və ən optimal həlli 
yollarını əhatə edən arqumentlərdə 
Azərbaycan lideri Ermənistanın baş 
nazirini, sözün həqiqi mənasında, 
dalana sıxdı. Paneldə iştirakçıla-
rın diqqətini cəlb etmək nöqteyi-
nəzərindən də Azərbaycan Preziden-
tinin mövqeyi və məntiqi bənzərsiz 
oldu. Prezident İlham Əliyevdən 
fərqli olaraq Nikol Paşinyanın publika 
qarşısında büruzə verdiyi narahatlıq 

problemin mahiyyəti barədə onun 
yarımçıq biliklərə malik olduğunu və 
Ermənistanın təcavüzkar tərəf oldu-
ğunu gizlədə bilməməsini göstərdi. 
Paşinyanın mülahizələrinin hamının 
bildiyi təcavüzə uğursuz haqq qazan-
dırmaq cəhdlərindən başqa bir şey 
olmadığını hər kəs gördü. Münxen 
paneli Dağlıq Qarabağ münaqişəsi 
başlayandan indiyədək Ermənistanın 
diplomatik və hüquqi müstəvidə aşkar 
iflas səhnələrindən biri oldu. Prezi-
dent İlham Əliyev Dağlıq Qaraba-
ğın hüquqi cəhətdən Azərbaycana 
məxsus olmasını bütün dünyaya bir 
daha nümayiş etdirdi”.

A. Quliyev bildirib ki, Paşinyan 
debatda sülh prosesinə hər 

hansı töhfəni vermək yox, 
erməni cəmiyyətinin millətçi və 
təcavüzkar kəsiminin hisslərinə 
uyğun davranışını gizlədə bilmədi: 
“Paşinyan dünya ictimaiyyətinin 
qarşısında növbəti dəfə yalan 
danışdı. Azərbaycan Prezidenti 
debatda Paşinyanın yalanını belə 
cavabsız buraxmadı. Üstəlik dövlət 
başçısı Paşinyanın həm özünün, 
həm də sələflərinin Dağlıq Qarabağ 
problemi barədə pozucu-təxribat 
səylərini ifşa etdi. Həmçinin Ayaz 

Mütəllibovun dilindən uydurulmuş 
yalanı ifşa etdi və Xocalı faciəsinin 
azərbaycanlıların özləri tərəfindən 
törədildiyi barədə Paşinyanın yalanını 
onun üzünə “riyakarlıq” adlandlrdı.

Ən maraqlı məqamlardan biri o 
oldu ku, Paşinyan ancaq məlum ya-
lanları və əsassız iddialarını sadəcə 
təkrarladığı halda, Azərbaycan lideri 
dünyaya, öz xalqına və erməni xal-
qına real ismarıclar verdi. Prezident 
İlham Əliyevin “Ermənistan əsgərləri 
torpaqlarımızda həmişəlik qala 
bilməyəcəklər” bəyanatı Azərbaycan 
xalqını qələbəyə səfərbər edən təsir 
gücünə malikdir. Dövlətimizin baş-
çısının “erməni xalqı Azərbaycanla 
həmişə düşmən münasibətdə yaşaya 
bilməz” fikri Paşinyanın öz daxili audi-
toriyasına hesabladığı söz oyunlarını 
tam zərərsizləşdirdi”.

Ekspert bildirib ki, debatın maraqlı 
tərəflərindən biri də dövlət başçısının 
Paşinyanı Minsk Qrupu həmsədrləri 
və dünya gücləri qarşısında çıxılmaz 
duruma salması oldu: “Prezident 
İlham Əliyev dünya ictimaiyyətini 
Ermənistanı BMT Təhlükəsizlik Şura-
sının qətnamələrinin icrasına məcbur 
etməyə çağırdı. Dövlət başçısı Paşin-
yanla debatda aşkar nümayiş etdirdiyi 
hərtərəfli üstünlüklərlə əslində sülh 
prosesinin yeni mərhələsinin əsasını 
qoydu”.

Ukraynanın “Fakt” portalı Prezident  
İlham Əliyevin Paşinyanın yalanlarını ifşa 

etdiyi müzakirələr barədə məqalə yayıb

E. Hüseynli bildirib ki, bu 
müzakirələrdə bəzi tarixi fakt-
lar beynəlxalq ictimaiyyətin 
diqqətinə çatdırıldı. 
Azərbaycan Prezidenti İlham 
Əliyev Paşinyanın yalanla-
rını ifşa etdi, Ermənistanın 

Azərbaycana qarşı işğalçılıq 
və etnik təmizləmə siyasəti 
apardığını beynəlxalq 
ictimaiyyətin diqqətinə çat-
dırdı. Prezident İlham Əliyev 
Ermənistanın Azərbaycan 
ərazisinin 20 faizini işğal 
etdiyini və işğal olunmuş 
ərazilərdə azərbaycanlılara 
qarşı etnik təmizləmə 
siyasəti apardığını, həmçinin 
Xocalı soyqırımını törətdiyini 
bəyan etdi. Bildirdi ki, 
ATƏT-in Minsk qrupunun 
həmsədrləri Ermənistana 
izah etməlidir ki, Dağlıq 

Qarabağ Ermənistan deyil. 
Heç bir ölkə Dağlıq Qarabağı 
tanımır.

AZƏRTAC-ın xüsusi 
müxbiri yazır ki, bu cür 
həqiqətlərin beynəlxalq 
ictimaiyyətin diqqətinə çat-
dırılması böyük önəm kəsb 
edir. Münaqişələr ədalətli 
şəkildə həll olunmalıdır. 
Dağlıq Qarabağ münaqişəsi 
zamanında ədalətli həll 
olunsaydı, bu gün Ukray-
na da daxil olmaqla başqa 
ölkələrdə yeni münaqişə 
ocaqları yaranmazdı.

 Münxendə keçirilən panel müzakirlərə münasibətini 
açıqlayan Hikmət Babaoğlu bildirib ki, Prezident İlham Əliyev 
öz tarixi, hüquqi və siyasi bilgiləri ilə işğalçı Ermənistanın baş 
nazirini əzib keçdi.

Siyasi ekspert Aydın Quliyev bildirib ki, Münxen 
Təhlükəsizlik Konfransınin 2020-ci il mərhələsi beynəlxalq 
münasibətlər tarixində Azərbaycan həqiqətlərinin parlaq nüma-
yiş və tanınma səhnəsi kimi qalacaq.

AZƏRTAC-ın 
Ukrayna, Belarus 
və Moldova üzrə 
xüsusi müxbiri 
Emil Hüseynlinin 
Ukraynanın “Fakt” 
informasiya por-
talında Münxen 
Təhlükəsizlik Konf-
ransı çərçivəsində 
Azərbaycan Prezi-
denti İlham Əliyevin 
və Ermənistanın 
baş naziri Nikol 
Paşinyanın iştirakı 
ilə Dağlıq Qarabağ 
münaqişəsi ilə bağlı 
panel müzakirələrə 
dair yazısı dərc 
edilib. 

Erməni mətbuatı Münxendə  
Prezident İlham Əliyevin Nikol 

Paşinyanı məğlub etdiyini bildirir

Azərbaycan lideri İlham Əliyevin fərqli 
olaraq tarixi faktlara əsaslanması, problemə 
məntiqi yanaşması, intellektual potensialı ilə 
auditoriyanı ələ alması, müzakirələr zamanı 
Nikol Paşinyandan arqumentli danışması, 
tərəf müqabili üzərində psixoloji üstünlük əldə 
etməsi Ermənistan mətbuatının da diqqətindən 
yayınmayıb. Bu ölkənin “Tert.am” saytı bir 
neçə aparıcı ekspertin iştirakı ilə Münxen de-
batında Paşinyanın və Əliyevin arqumentlərini 
incələyib: “İlham Əliyevin özünü aparması, 
davamlı olaraq Paşinyanın çıxışlarına istehza-
sı, bəzən isə açıq şəkildə gülməsi müharibədə 
məğlub olan tərəfin biz olduğumuz təəssüratı 
yaradırdı. Hətta, Azərbaycanın xarici işlər na-
ziri Elmar Məmmədyarov da Nikol Paşinyana 
güldü və bu nazirin ölkə rəhbərimizə, həm də 
dövlətimizə hörmət etmədiyinin göstəricisi idi. 
Əslində, özü ilə bu cür davranmağa şərait ya-
radan Paşinyan bu vəziyyətə görə təqsirkardır. 
İndi təsəvvür edirsinizmi, bağlı qapılar arxasın-
da nələr baş verir? Münxendə hamı gördü ki, 
kulis arxasında kim diktə edir, kim isə baş əyir”.

“Tert.am” saytının müzakirəsində iki 
düşmən ölkə rəhbərinin Münxen debatı ilə 
bağlı  daha sonra bildilirib ki, Azərbaycan 
tərəfi ənənəvi arqumentlərini təkrarladı. 
Paşinyan, görünür ki, buna hazır deyildi və 
mənasız “münaqişə hər üç xalqın: Azərbaycan, 
Ermənistan və Qarabağın maraqlarına cavab 
verməlidir” tezisindən başqa heç nə deyə 
bilmədi. Tarixi mübahisələri kənara qoysaq, 
Əliyev növbəti dəfə danışıqlarda tələbini açıq 
şəkildə ortaya qoydu, Paşinyan isə növbəti 
dəfə bunu edə bilmədi.

Erməni saytında deyilir: “Rəsmi Bakı 
Qarabağı öz tərkibində görmək, Şuşa və digər 
yaşayış məntəqələrini qaytarmaq istəyir. Bütün 
bunlara Əliyev mərhələli həll variantını: ətraf 
7 rayonun dönüşünü, məcburi köçkünlərin öz 
torpaqlarına qaytarılmasını və s. istəyir. Paşin-
yan isə İlham Əliyevin şahin kimi göründüyü 
müzakirələrdə Qərbin dəstəyini almaq üçün 

özünü sülh göyərçini kimi təqdim edirdi. Amma 
bu çox təhlükəli oyundur, xüsusən Münxendə”.

Saytın materialında Paşinyanın baş nazir 
statusuna layiq olmadığı və bu məsuliyyəti 
dərk etmədiyi də vurğulanır: “Beynəlxalq audi-
toriya qarşısına demokrat imici ilə çıxan Paşin-
yan növbəti dəfə sübut etdi ki, dövlət başçısı 
üçün tikilən kostyum onun əyninə böyükdür”.

Ermənistan mətbuatında yayılan  başqa 
bir  məlumatda isə qeyd olunub ki, baş nazir 
Nikol Paşinyan Münxen konfransı çərçivəsində 
Moldova Prezidenti İqor Dodonla görüşdükdən 
sonra diqqətini stolun üstünə qoyulmuş “Kor-
loff” markalı qələm çəkib. Qələmi əlinə alıb bir 
neçə saniyə təəccüblə baxan Paşinyan daha 
sonra onu diksindirib ölkəsindəki daha bir qar-
şıdurmanı xatırladan “Korloff”u yerinə qoyub.

Qeyd edək ki, Nikol Paşinyanla 
Ermənistanın Konstitusiya Məhkəməsinin sədri 
Hrayr Tovmasyan arasında “Korloff” qələminə 
görə böyük qalmaqal yaşanmışdı. Belə ki, 
eks-prezident Serj Sarkisyanın hakimiyyəti 
dövründə öz səlahiyyətlərindən sui-istifadədə 
günahlandırılan Tovmasyanı vəzifəsindən 
kənarlaşdırmaq üçün ölkədə referendum 
keçirilməsinə belə qərar verilib. Paşinyan KM 
sədrinin ona xüsusi xidmətlərini təklif etdiyini 
bildirmiş və bu görüşün sübutu kimi Tovmasya-
nın ona verdiyi 500 avro dəyərindəki “Korloff” 
qələmini göstərmişdi.

Nəhayət, Ermənistan parlamenti 
Konstitusiya Məhkəməsinin yeni tərkibini 
seçməyi nəzərdə tutan referendumun 
keçirilməsi haqda qanun layihəsini qəbul edib. 
Referendumun martın sonu aprelin əvvəlində 
keçirilməsi nəzərdə tutulub. Ermənistan 
konstitusiyasına “Mənim addımım” fraksiyası 
tərəfindən hazırlanmış düzəlişlərə əsasən, KM 
sədrinin və üzvlərinin səlahiyyətlərinə xitam 
verilməsi nəzərdə tutulur. 

R.TAHİR, 
“Xalq qəzeti”

Münxen Təhlükəsizlik Konfransı çərçivəsində keçirilən Ermənistan – 
Azərbaycan, Dağlıq Qarabağ münaqişəsi ilə bağlı panel müzakirələr həm 
Azərbaycanda, həm də Ermənistanda geniş əks-səda yaradıb.

Sevil Mikayılova: Ölkə başçısı 
Ermənistan hakimiyyətinin tarixi 

saxtakarlığını tutarlı faktlar və 
sənədlərlə bir daha ifşa etdi

 "Azernews" qəzetinin 
baş redaktoru S. Mikayılova 
bildirib ki, Münxen 
Təhlükəsizlik Konfransında 
Azərbaycan Prezidenti 
İlham Əliyev Ermənistan 
hakimiyyətinin tarixi 
saxtakarlığını tutarlı faktlar 
və sənədlərlə bir daha ifşa 
etdi.

Sevil Mikayılova qeyd edib 
ki, Prezident İlham Əliyevin Dağ-
lıq Qarabağın Azərbaycanın əzəli 
torpağı olduğu və münaqışənin 
həllinin yalnız Azərbaycanın ərazi 
bütövlüyu çərçivəsində həlli ilə 
bağlı irəli sürduyu hüquqi baza 
erməni baş nazir Nikol Paşin-
yanı çətin duruma saldı: "Panel 
müzakirələr zamanı Azərbaycan 
Prezidentinin həqiqətə söykənən 
dərin siyası məntiqi qarşısında 
aciz qalan Paşinyan özünü qoru-
maq üçün yersiz və gülünc iddi-
alar irəli sürməyə məcbur oldu. 
Lakin heç bir hüquqi cəhətdən 
əsaslandırılmış fakt ortaya qoya 
bilmədi. Beləliklə, Prezident 
İlham Əliyev Dağlıq Qarabağın 
Azərbaycana məxsus olması-
nı bir daha yüksək tribunadan 
beynəlxalq ictimaiyyətə bəyan 
etdi.

Paşinyan Prezident İlham 
Əliyev tərəfindən səsləndirilən 
tarixi həqiqətlər və təqdim etdiyi 
faktlar qarşısında aciz durumda 
qaldı. Prezident İlham Əliyev 
BMT başda olmaqla dünyanın 
aparıcı beynəlxalq təşkilatlarının 
qəbul etdiyi qərar və 
qətnamələrdən danışdı və faktlar 
əsasında göstərdi ki, beynəlxalq 
birlik işğal faktını pisləyir, 
Azərbaycanın ərazi bütövlüyünü 
və ədalətli mövqeyini dəstəkləyir. 
Prezident İlham Əliyevin BMT 
başda olmaqla dünyanın nü-
fuzlu beynəlxalq təşkilatlarının 
Azərbaycanın ədalətli mövqeyini 
dəstəkləyən hüquqi sənədləri 
sadalaması Paşinyana müdafiə 

olunmaq üçün heç bir şans 
qoymadı. Hüquq və tarixdən 
heç bir anlayışı olmayan Paşin-
yan Azərbaycan Prezidentinin 
şəxsiyyəti və təcrübəsinin təzyiqi 
qarşısında vəziyyətdən cıxmaq 
üçün BMT Təhlükəsizlik Şurası-
nın 4 qətnaməsinin mahiyyətini 
təhrif etməkdən başqa çıxış yolu 
tapmadı".

S. Mikayılova qeyd edib ki, 
müzakirələr zamanı Paşinyanın 
Ermənistan və Azərbaycan 
arasında təxminən 30 ilə yaxın 
bir müddətdə davam edən sülh 
danışıqları barədə müfəssəl 
məlumata malik olmaması 
üzə çıxdı: "Nikol Paşinyanın 
beynəlxalq auditoriyanı 
çaşdırmaq cəhdləri güclü 
siyasi məntiq qarşısında heçə 
endi. Dağlıq Qarabağla bağlı 
panel müzakirələrinə böyük 
ambisiyalarla qatılan Paşinyan 
sonda nəinki ozünün siyasi 
səbatsızlığını ortaya qoydu, 
eyni zamanda uzun illər dəyişə 
bilməyəcəyi yalançı və demaqoq 
siyasətçi obrazı ilə yadda qaldı. 
Buradan isə belə məlum oldu 
ki, o, münaqişənin həllinə dair 
bu vaxta qədər qəbul olunmuş 
beynəlxalq sənədlərin mətnini 
ya dərk etmir, ya da onları əsl 
ermənisayağı məharətlə təhrif 
etmək arzusundadır.

Azərbaycan Prezidenti hər 
zaman olduğu kimi əsl həqiqəti 
beynəlxalq ictimaiyyətə ən yüksək 
səviyyədə çatdırmağa nail oldu və 
düzgün məlumat almış auditoriya 
sonda Paşinyanı dinləməkdən belə 
imtina etdi".

Nikol Paşinyanın faktları 
təhrif etməsi nə ilə bağlıdır?

Əslində bu həqiqətlər 
Ermənistan baş naziri Nikol 
Paşinyanın vaxtilə redaktoru 
olduğu müxalifyönlü “Ayka-
kan Jamanak” qəzetinin 9 
dekabr 2005-ci il tarixli sayın-
da dərc olunan “Qəhrəmanlıq 
tariximizi” unudaq” adlı 
məqaləsində də diqqətə 
çatdırılıb. 

Yazının sərlövhəsindən 
göründüyü kimi, Nikol Paşin-
yan məqaləsində erməni tari-
xini unutmağı səmimi şəkildə 
təklif edir və “qəhrəmanlıq 
tarixi” anlayışını dırnaq içində 
saxlayır. 

Nikol Paşinyan erməni 
yalanları ilə bağlı etirafını 
ictimaiyyətə çatdırdığı o 
dövrdə hələ ciddi siyasi 
fəaliyyət göstərmirdi və 
bəlkə də indiki vəzifəyə 
yüksələcəyini heç ağlına 
belə gətirmirdi. Ona görə də 
yuxarıda adını çəkdiyimiz 
məqalədə yazırdı: “…Gəlin 
əcdadlarımızı tərifləməyi 
dayandıraq və özümüzə çox 
praqmatik bir sual ünvanla-
yaq: əcdadlarımız bizə nə 
vəsiyyət etdilər, özlərindən 
sonra bizə nə qoyub 
getdilər? Cavab qısa olacaq: 
alçaldılmalar, satqınlıqlar və 
əxlaqsızlıqlar. İndi isə bunları 
aradan qaldırmaq həddən 
artıq çətindir.

Mən bizim ata-babaları-
mızı günahkar sayıram və 
onları lənətləyirəm. Çünki 
onlar bizim bu gün daha 
ləyaqətli və qürurlu yaşa-
mağımız üçün heç bir şey 
etməyiblər.

...Mən əcdadlarımızı 
tərif edən hər kəsi şiddətlə 
qınayır, bununla da gələcək 
nəsillərin layiqli və güclü 
vətənə sahib olmaq hüququ-
nu inkar edirəm…”. 

Nikol Paşinyan 
“Qəhrəmanlıq tariximizi” unu-
daq” adlı məqaləsində daha 
sonra yazırdı: “Bəzən bizim 
biabırçı və alçaldıcı keçmişi-
mizi qəhrəmanlıqlarla zəngin 
kimi göstərən tarixçiləri an-
layıram. Onlar həqiqi tarixin 
bizi sındıra, əzə, alçalda 
biləcəyini düşünüb bu yolu 
tutublar. Ancaq saxtakarlıq, 
riyakarlıq bizə dayanmağa, 
susmağa imkan verməyib...”. 

Göründüyü kimi, Nikol 
Paşinyan həmin məqaləsində 
erməni tarixinin saxta, bia-

bırçı və alçaldıcı olduğunu, 
ona görə də soydaşlarından 
qondarma erməni tarixini 
unutmağı, bu tarixin önündə 
yazılan “qəhrəmanlıq” sözü-
nün üzərindən xətt çəkməyin 
zəruriliyini bildirib. O, 
məqaləsində, eyni zamanda, 
soyqırıma məruz qalmadıq-
larını, vətənsiz olduqlarını, 
əcdadlarının müasirlərinə 
satqınlıqlar, əxlaqsızlıqlar və 
digər mənfi keyfiyyətlər miras 
qoyduqlarını, indiki vaxtda 
bunu aradan qaldırmağın isə 
müşkül bir iş olduğunu qeyd 
edib. Daha sonra bütün bun-
lara görə ata-babalarını qı-
nadığını, onların ermənilərin 
bu gün daha ləyaqətli və 
qürurlu yaşamaları üçün heç 
bir şey etmədiklərinə görə 
lənətlədiyini xüsusi vurğula-
yıb. 

Bir daha xatırladaq ki, 
N. Paşinyanın müxalifyön-
lü nəşrin baş redaktoru 
olduğu dövrdə yazdığı adı 
çəkilən məqalədə sadala-
nan həqiqətlər onun vəzifə 
olimpinə yüksəlişi yolunda 
hakimiyyət qüvvələrinə qarşı 
çarpışdığı və buna görə də 
həbs ediləcəyi gözlənilən 
günlərdə qələmə alınıb. 

N. Paşinyan “işğal-
çı ölkənin birinci şəxsi” 
arzusuna çatdıqda isə 
“Qəhrəmanlıq tariximizi” 
unudaq” məqaləsini san-
ki o yazmayıbmış kimi, 
demokrat libasında çıxış 
edib, gah Qarabağ prob-
leminin Dağlıq Qarabağ 
ermənilərinə məxsus ol-
duğunu, Ermənistanın bu 
məsələdən kənarda qaldığını 
vurğulaması, gah da 1915-ci 
ildə Osmanlı imperiyasında 
baş verənlərin “soyqırımı” 
kimi tanınmasına çalışdığını 
deməsi və Dağlıq Qarabağı 
həyasızcasına “tarixi vətən” 
adlandırması, əslində, 
erməni riyakarlığından başqa 
bir şey deyil.

Ermənistanın baş naziri 
Nikol Paşinyan Ermənistan-
Azərbaycan, Dağlıq Qarabağ 
münaqişəsi ilə bağlı Mün-
xen Təhlükəsizlik Konfransı 
çərçivəsində keçirilən panel 
müzakirələrdə ölkəsinin tarixi 
barədə uydurmaları, cəfəng 
fikirləri səsləndirərkən, 
görəsən, 9 dekabr 2005-ci il 
tarixli “Qəhrəmanlıq tariximi-

zi” unudaq” adlı məqaləsinin 
yenidən xatırladılacağnı 
xəyalına belə gətiribmi? 

Əslində Paşinyanın 15 
il bundan əvvəl xalqının 
saxta tarixi, “tarixi vətənsiz” 
olduqları barədə yazdıq-
larını “unudub”, bu gün 
başqa iddialarla çıxış etməsi 
başadüşüləndir. Çünki ona 
indi xalqının saxta tarixini 
etiraf etmək yox, yalan və 
uydurmalar səsləndirməklə, 
Ermənistanın üzləşdiyi daxili 
problemləri görməməzliyə 
vurub hakimiyyətdə qalmaq 
daha vacibdir.

Amma işğalçı ölkənin baş 
naziri “əlyazmaların yanma-
ması” həqiqətini də yəqin ki, 
unutmayıb. 

Yeri gəlmişkən, burada 
bir məqamı da qeyd etmək 
istərdik. Erməni yazıçısı 
Anna Turcotte Nikol Paşin-
yanın ünvanına ciddi ittiham-
lar səsləndirib. O, Münxen 
təhlükəsizlik konfransı 
çərçivəsində Ermənistan-
Azərbaycan münaqişəsinə 
dair panel-diskusiyada 
Prezident İlham Əliyevin 
qarşısında baş nazirin gülünc 
vəziyyətə düşməsini onun 
kütlüyü ilə izah edib. Erməni 
yazıçısı vurğulayıb ki, məhz 
N. Paşinyanın tarixdən 
xəbərsiz olması, siyasi dis-
kusiyaya lazımınca hazırlaşa 
bilməməsi onu və timsalında 
bütün Ermənistanı gülünc 
vəziyyətdə qoyub.

Paşinyanın Azərbaycan 
Prezidentinə bütün 
parametrlərdə uduzdu-
ğunu bildirən A.Turcotte 
Ermənistan baş naziri haq-
qında “ayıb olsun” ifadəsini 
işlədib. Yazıçının sözlərindən 
belə başa düşülür ki, N. Pa-
şinyan Münxendəki diskusi-
yada saxta erməni tarixindən 
danışmaq əvəzinə, 1990-cı 
illərdə ermənilərin üzləşdiyi 
“zorakılığa” diqqət çəkməli 
idi… 

A.Turcottenin xatırlat-
dığı o dövrdə ermənilərin 
üzləşdiyi “zorakılığın” 
müəllifinin isə elə ermənilərin 
özləri olduqları artıq bütün 
dünyaya bəllidir. 

İlyas ƏSGƏROV, 
fəlsəfə üzrə fəlsəfə 

doktoru

Ermənilərin əsassız torpaq iddiaları, 
saxta erməni tarixi barədə cəfəng 
fikirləri onların elə öz tanınmış 

simalarının səsləndirdikləri fakt və dəlillərlə 
zaman-zaman təkzib edilib. Azərbaycan 
torpaqları hesabına qondarma erməni 
dövləti yaratmaq kimi məkrli planlar 
Corc Burnutyan, Levon Avdoyan, Riçard 
Ovannisyan, həmçinin sovet tədqiqatçıları 
Emanuel Dolbakyan, Manuk Abeqyan, Aşot 
Abramyan, Rafik  Abramyan və digər Qərb 
erməni alimləri tərəfindən xatırladılıb. 

